
Eskuetan duzu, irakurle, Eliz-Edesti onen laugarren liburua.
Seguruaski, lengo lauak ezagunak izango dituzu:

SAÑ IÑAZlO'REÑ DEÑBORAKO ELlZA: Elizak Birjaiotza edo
Rinascimento" aroan, 1447'tik 1623'ra arte XV eta XVl mendeetako giro
naasian ibilli bear izan zituan bideen azalpena.

DEÑBORA BERRlETAKO ELIZA: "Argikuntza", "llluminisme"
"Illuminisme". "llustración", "Enlightment", edo, "Aufklarung" esaten zaion
aroko Elizaren edestia. "Azkoiti'ko Zalduntxoen" eta zaldun onuragarri
aundi aiek eta beren lagunek sortu ziguten "Real Sociedad Bascongada de
Amigos del País", eta Alkarte bikain orrekin batera irasi ziguten Bergara'ko
Seminario aintzagarriaren denboretako edestia, ain zuzen. 1623'tik 1814'era
artekoa.

DEMOKRAZlAREÑ DEÑBORAKO ELIZA": 1814'tik 1914'era Elizaren
ariketa aurkezten dizun liburua.

Laugarren onek, GURE DEÑBORETAKO ELlZA darabilki azterketa-
gaitzat, 1914'ean XV Benedikto Aitasantu egiña izan zanetik 1978'an I Jon
Paul il zitzaigun arteko denbora. Ortik onuntzarakoa gugandik urbillegi
dagoalako, ez bait daiteke izan oraindik edestiaren alor egokia.

I Jon Paul'en aurretik ere, Il Batikan-Kontzilioa bera, eta,jakiña,
Kontzilio bikain orren ondorengo gertakizunak ere ez dira oraindik bear
bezala, aro luze baten altzoan, eldu, ondu, eta zoritu, oso-osoan edestiaren
mami lez erabilliak izateko.

ldatzi, bai; idatzi dira azkeneko gertakizun oietaz liburuak ugari. Baiñan
oraindik, azken denbora onen mamia erarik onenean ezagutu ta ulertu aal
izateko, aldizkariak dituzu lanabesik egokienak.


